
 

POLELO EA LETONA LA LEKALA LA LICHELETE LE MERALO EA 
NTLAFATSO 

TEKENO EA TUMELLANO EA TS’EHETSO EA LICHELETE KE WORLD BANK LE OPEC: 
MORERO OA NTLAFATSO OA LITSELA LE KHOEBISANO  

Kajeno ke letsatsi la bohlokoa haholo ho ’Muso le sechaba sa Basotho moo ho 
tekenetsoeng tumellano ea ts’ehetso ea Lichelete ea Morero oa ‘Muso oa Lesotho oa 
ntlafatso (Lesotho Integrated Transport, Trade and Logistics Project) oa ho etsa litsela, ho 
ntlafatsa boema fofane (runways, lights and navigation systems) le ho nolofatsa Khoebo 
le khoebisano malibohong a maholo a mararo: Maseru, Botha-Bothe le Maputsoe. 
Morero o ts’ehelitsoe ka lichelete ke Banka e Kholo ea Lefatse (World Bank) le OPEC Fund 
for International Development ka chelete e kalo ka 1.97 Billione ea Maloti.  

Morero ona o reretsoe ho ntlafatsa tsela e tlohang Katse ho ea Thaba-Tseka, ho ntlafatsa 
karolo ea tsela e senyehileng ho tloha Botha-Bothe ho ea Maseru. Litsela tsena li tla etsoa 
ka mokhoa o tla  mamella litlamorao tsa phetoho ea maemo a leholimo. Litsela tsena, li 
tla thusetsa khoebisano le Sechaba ho tsamaea ka bobebe ho fumana litsebeletso tsa 
Bophelo, thuto le tse ling tse ngata. 

Morero o boetse o kenyelletsa ntlafatso ea boema fofane ba Machaba (Moshoeshoe I 
International Airport), haholo-holo litabeng tsa polokeho ea lifofane le lisebelisoa tse 
hlokahalang ho matlafatsa tšireletso le tšebetso ea boema fofane. 

’Muso oa Lesotho o leboha haholo OPEC Fund le World Bank ka tšebelisano -’moho le 
tšehetso ea bona. Matsete ana a bohlokoa molemong oa ho nts’etsa pele merero ea ho 
matlafatsa khokahano ea Lesotho le Linaha tse ling, ho nolofatsa khoebo, ebile e le ho 
tšehetsa kholo ea moruo, ho theha mesebetsi le ho ntlafatsa Bophelo ba sechaba. 

Lekala la heso la Lichelete le Meralo ea Nts’etso Pele, le tla sebetsa ‘moho le Makala a 
amehang ho netefatsa hore morero ona o kengoa tšebetsong ka bokhabane, le ka nako, 
molemong oa Basotho bohle. 

